
SÉANCE 25  |  Compte rendu n° 10  |  2020-2021 Jeudi 17 décembre 2020 330

(La séance publique est ouverte à 14.01 heures.)

1. Ouverture de la séance publique
M. Fernand Etgen, Président.- Ech maachen d’Sit-

zung op. Huet d’Regierung eng Kommunikatioun ze 
maachen?

Mme Corinne Cahen, Ministre de la Famille et 
de l’Intégration.- Nee, dat ass net de Fall, Här 
 President.

2. 7526 - Projet de loi portant modification 
de la loi modifiée du 30 mai 2005
- relative aux dispositions spécifiques de protec-
tion de la personne à l’égard du traitement des 
données à caractère personnel dans le secteur des 
communications électroniques et
- portant modification des articles 88-2 et 88-4 du 
Code d’instruction criminelle

M. Fernand Etgen, Président.- Den éischte Punkt 
vum Ordre du jour vun de Mëtten ass de Projet de 
loi 7526 iwwert d’Geolokalisatioun vum Handy am 
Fall vun engem Noutfall. D’Riedezäit ass nom Ba-
sis  modell festgeluecht. An ech géif d’Wuert un de 
Rapporter vun dësem Projet de loi ginn, den hono-
rabelen Här Guy Arendt. Här Arendt, Dir hutt 
d’Wuert.
Rapport de la Commission de la Digitalisation, des 
Médias et des Communications

M. Guy Arendt (DP), rapporteur.- Merci, Här 
 President. Léif Kolleeginnen a Kolleegen, den 1. 
Dezember, passend zu der bekannter Ruffnummer 
112, war den internationalen Dag vum Noutruff. An 
iwwert dës Thematik handelt eeben och dëse Projet 
de loi. Dëse Projet de loi adaptéiert nämlech wéi 
gesot d’Legislatioun iwwert d’Notzung vu perséin-
lechen Donnéeën am Kontext vun Telefonater, déi 
an Urgencëfäll getätegt ginn.
De Projet gesäit vir, dass wann eng Persoun den 
112 oder eng aner Telefonsnummer urifft, déi beim 
Lëtzebuerger Regulatiounsinstitut, dem IRL, als 
Nout  ruffnummer ugesi gëtt, d’Donnéeën a Bezuch 
op dëser Persoun hire Standuert, falls se disponibel 
sinn, un den nooste Centre de réception vun den 
Noutriff kënne weidergeleet ginn. Dëst gëllt fir d’Li-
gne fixe, mee et soll och fir Appeller mam Han  dy 
via den Datereseau applikabel sinn. Dëst soll aus-
serdeem och méiglech sinn, wann déi Persoun 
d’Lo  kalisatiounsfunktioun op hirem Apparat desak-
tivéiert huet. Des Weidere gesäit de Projet dann 
och vir, dass dës Donnéeë spéitstens no 24 Ston-
nen erëm solle geläscht ginn.
De Conseil de la concurrence, d’Chambre des 
 Métiers an och d’Chambre des Fonctionnaires et 
Employés publics hunn dëse Projet an hiren Avise 
begréisst, well en d’Effizienz vun den zoustännegen 
Ekippen am Fall vun engem Noutfall steigert an 
esou Liewe kënne gerett ginn.
Ee Punkt, dee souwuel d’Chambre de Commerce, 
d’Dateschutzkommissioun an och de Staatsrot an 
hiren Avisen notéiert hunn, ass e kloert Festleeë 
vun där Entitéit, déi d’Daten an Informatiounen u 
bei spillsweis Secouriste solle weiderreechen. Hei 
war d’Fro, ob dës Aufgab dem Fournisseur, dem 
Operateur oder engem anere Service géif zoukom-
men. Och wann dat am Projet de loi net explizitt er-
nimmt war, schreift déi europäesch Direktiv dës 
Obligatioun awer den Operateuren zou. An dëst 
gouf finalement och esou vun hinnen allen dräi ver-
stanen.
Här President, léif Kolleeginnen, léif Kolleegen, mat 
dësem Text gräife mer der europäescher Direktiv 
2018/1972 vum 11. Dezember 2018 vir, déi sech 
mat de Codë fir déi elektronesch Kommunikatioun 
an Europa befaasst an déi dëst Joer den 21. De-
zem ber d’Direktiv iwwert de Service universel wäert 
abregéieren.
Am Artikel 109 vun der europäescher Direktiv steet 
da méi prezis, an ech zitéieren: « Les États mem-
bres veillent à ce que les informations relatives à la 
localisation de l’appelant soient mises à la disposi-
tion du » Centre de réception des appels d’urgence 
oder och - « PSAP le plus approprié sans tarder 
après l’établissement de la communication d’ur-
gence. » Dës Informatioune géifen dann och de 
Standuert vun der Persoun, déi urifft, beinhalten.
D’Zil vun dësem Text ass et, d’Effikassitéit vun de 
Se coursservicer ze stäerken, fir Leit, déi an Nout-

lage sinn, nach méi schnell a besser kënnen ze hël-
lefen. Schnell, prezis a fiabel Informatioune kënnen 
derzou bäidroen, eng Persoun, déi den Noutruff 
urifft, méi schnell ze lokaliséieren an domat even-
tuell e Liewen ze retten.
D’Notzung vun de perséinlechen Donnéeë soll de 
Ser vicer vum Noutdéngscht hëllefen, hir Funktioun 
ze erfëllen an den Niveau vun der Protektioun vum 
Bierger domadder erhéijen. D’Noutruffzentrale kën-
nen elo schonn iwwert d’Gesetz vum 30. Mee 2005 
perséinlech Donnéeë vun de Fournisseuren an de 
ver schiddenen Operateure kréien, sief et op fixe 
Leitungen oder awer och an der Téléphonie mobile. 
Mat dësen Donnéeë kënne si eng Persoun, déi 
urifft, geografesch lokaliséieren.
Den Ënnerscheed bei enger Ligne fixe ass, dass 
d’Lokalisatioun hei méi prezis - no dësem Text - ka 
festgestallt ginn. Bei engem Appel d’urgence, dee 
vun engem Mobilltelefon gemaach gëtt, ass dës Lo-
kalisatioun manner prezis. Dat heescht, am Mo-
ment ass se manner prezis. Den Ament ginn dës 
Telefonater iwwert d’Borne vun de verschiddenen 
Handysreseauen, dat nennt sech da „Cell ID“, deter-
minéiert.
Contrairement zu engem fixen Telefon ass de Ra-
dius bei dëse Bornen awer vill méi grouss, speziell 
an deene méi ländleche Gebidder. Deemno mussen 
d’Noutruffzentralen op Informatioune vun de Mo-
billtelefonen hiren Navigatiounssystemer oder och 
dem Wi-Fi zréckgräifen. Dës erlaben dann, en Nout-
ruff méi prezis kënnen ze lokaliséieren. Dem tech-
nesche Rapport vum Europäeschen Institut fir Kom-
munikatiounsnormen no kéint eng Persoun, déi 
sech baussen ophält, esou op fënnef Meter lokali-
séiert ginn, an op 25 Meter, wann d’Telefonat an 
engem Gebai gefouert gëtt.
Ee Wuert dann zu der mobiller Applikatioun 
 „GouvAlert“, déi och am Kader vun dësem Projet de 
loi ernimmt gouf: Bei dëser Applikatioun ginn en 
 effet och sch o perséinlech Donnéeë vun de Leit, 
déi se notzen, un d’Noutfalldéngschter viruginn. 
Contrai rement zu enger automatescher SMS, déi un 
dës Servicer geschéckt gëtt, verlaangt dës Applika-
tioun allerdéngs eng Interventioun vun den Notzer, 
nämlech muss dës fir d’éischt um Handy instal-
léiert an dann duerno och genotzt ginn.
Dëse Projet de loi notzt déi nei Systemer an de Mo-
billtelefonen, déi iwwer weltwäit Navigatiounssys-
temer connectéiert sinn. An dësem Fall geet et 
dann duer, dass eng Persoun eng Noutruffnummer 
urifft, an d’Informatiounen iwwer hire Standuert 
kën nen esou direkt via Message mat der Zentral ge-
deelt ginn a gegeebenefalls de Secouristen erlaben, 
méi schnell op der richteger Plaz ze si fir ze hëlle-
fen.
Fir déi méi technesch Detailer verweisen ech op de 
schrëftleche Rapport. Ech soe jiddwerengem Merci, 
deen hei gehollef huet, un dësem Projet de loi mat-
zeschaffen, sief et an der Fraktioun, sief et am Mi-
nistère, sief et och an eiser Kommissioun. An ech 
soen Iech Merci fir d’Nolauschteren.
Ech ginn natierlech och den Accord vun der Demo-
kratescher Partei.

M. Fernand Etgen, Président.- An ech soen dem 
Här Rapporter Guy Arendt villmools Merci a ginn 
d’Wuert un den éischten ageschriwwene Riedner, 
déi honorabel Madamm Viviane Reding. Madamm 
Reding, Dir hutt d’Wuert.
Discussion générale

Mme Viviane Reding (CSV).- Här President, viru 
ville, ville Joren, ech war deemools Telekomms-
kommissär, hunn ech duerch Gesetz déi europawäit 
Aféierung vun dem gemeinsamen Noutruff 112 an 
d’Weeër geleet. Deemools - dat war zur Zäit, wéi déi 
éischt Handye komm sinn, wéi dat nach net war wéi 
haut, wou jiddwereen esou en Instrument an der 
Täsch huet - deemools ass et drëm gaangen, fir 
d’Sécherheet vun de Bierger ze garantéieren, wa se 
gereest sinn, wa se an en Nopeschland gaange 
sinn. An dofir huet missen eng eenheetlech euro-
päesch Reegelung kommen.
De Renforcement vun dëser Decisioun steet an där 
neier Direktiv, wéi de Rapporteur, deem ech Merci 
soe fir säi mëndlechen a schrëftleche Rapport, et 
ugekënnegt huet, ënnert der Direktiv, déi 2018 deci-
déiert gouf. 2018, dat ass e laangen Dag. An dat 
hätt scho längst kënnen e Gesetz ginn hei zu Lëtze-
buerg. An zwar déi ganz Direktiv, mee si läit nach 
ëmmer do, obscho se misst obligatoresch säit dem 

21. Dezember 2020 an d’Praxis ëmgesat sinn. Mir 
hunn et nees eng Kéier verpasst. An dofir, fir net 
komesch dozestoe bei deenen aneren Europäer 
mat deem gemeinsamen 112-Noutruff, ass elo 
d’Re gierung higaangen a si huet e Stéckelchen aus 
där grousser Direktiv erausgeholl, an dat ass dat 
Stéckelchen, wouriwwer mer haut diskutéieren.
Also ech géif mengen, datt mer eis sollen am Allge-
menge méi ëm déi europäesch Gesetzgeebung 
këm  meren an net Torschlusspanik kréien, wann et 
schonn nees eng Kéier ze spéit ass.
Et ass ganz kloer erkläert ginn, ëm wat et geet: den 
Noutruff um Handy haaptsächlech, datt se do, och 
wann een do dee klengen Trick gemaach huet aus 
Raisoune vum Privatliewen, datt een net kann no-
verfollegt ginn, awer da kënnen un d’112-Lokalisa-
tioun kommen. Well et huet een dat jo och fräiwël-
leg gemaach, et huet ee jo fräiwëlleg den 112 ge-
dréckt, fir Hëllef ze kréien, dann ass et och normal, 
datt dann d’Lokalisatioun kann ageschalt ginn. A 
wéi de Rapporteur et richteg gesot huet: Déi Don-
néeë kënnen awer net ëmmer an éiweg a fir aner 
Zwecker gebraucht ginn, déi Donnéeë sinn nëmme 
just do, fir där Persoun ze hëllefen.
D’Responsabilitéit, fir datt dee ganze System fonc-
tionéiert an datt déi Entreprisen, déi do dran hand-
haben, och déi Lokalisatioun erméiglechen, läit 
beim Staat. An dann natierlech d’Fro un d’Regie-
rung: Wéi ass et mat de Funklächer, déi mer ëmmer 
nach zu Lëtzebuerg hunn? Gëtt derfir gesuergt, datt 
déi ewechkommen? Well, stellt Iech emol vir, Dir 
sidd mat Ärem Handy an engem Funklach, dann 
hëlleft dat ganzt Déngen hei net vill.
Ech mengen, et wär och noutwendeg, datt mer nees 
géifen eng Informatiounscampagne maachen. Dee-
mools, viru ville, ville Joren, do ass dat eng Kéier an 
d’Weeër geleet ginn, mee an Zwëschenzäit huet 
d’Tech nologie changéiert. An Zwëschenzäit hu mer 
och den eCall an den Autoen, wat en anere System 
ass. Ech mengen, souwuel fir den 112, fir d’Hand-
habung dovun, wéi och fir den eCall wär d’Regie-
rung gutt beroden, wa se eng Info-Campagne géif 
zu Lëtzebuerg maachen, datt eis Lëtzebuerger wës-
sen, wéi se Hëllef kréien, wa se a Gefor sinn.
Merci.

Une voix.- Très bien!
M. Fernand Etgen, Président.- Merci villmools, 

Madamm Reding. Nächsten ageschriwwene Ried-
ner ass déi honorabel Madamm Lydia Mutsch. 
 Madamm Mutsch, Dir hutt d’Wuert.

Mme Lydia Mutsch (LSAP).- Et huet mech schonn 
impressionéiert, Här President, wéi ech gelies hunn, 
dass genau 53.568-mol de CGDIS d’lescht Joer via 
den 112 geruff ginn ass. Dat fannen ech impres-
sionnant. Entspriechend oft si se och an den Asaz 
gaangen: am Duerchschnëtt 157-mol pro Dag.
Wann een den 112 urifft, dann ass et an der Reegel 
jo, well et eppes Eeschtes ass oder well eppes ge-
schitt ass. An a ganz ville Fäll, egal wat d’Ursaach 
vum Tëschefall ass, geet et ëm Liewen an Doud. An 
an deene Fäll ass an dierf der medezinnescher Hël-
lef proprement dite ... a virun allem wann et drén-
gend ass, ass d’Zäit dee wichtegste Facteur. Oder, 
fir et aneschters auszedrécken: Medezinnesch Hël-
lef kann nëmme gutt sinn, wann een dohinner kënnt 
oder net ze spéit dohinner kënnt. Dat heescht, si 
muss dohinner kommen, wou se gebraucht gëtt a si 
muss schnell dohinner kommen, well soss ass déi 
Hëllef onnëtz.
A wann een dobäi nach déi onheemlech grouss 
Zuel vun den Asätz vum CGDIS kennt, da versteet 
een och, wéi wichteg et ass, den Asaz vum Mënsch 
an den Informatiounsfloss esou gutt wéi méiglech 
zesumme fonctionéieren ze doen an openeen of ze-
stëmmen. A genau dowéinst, fir dëst Zesummespill 
eeben esou gutt an effektiv wéi méiglech ze gestal-
ten, wäerte mir haut dësem Projet de loi zoustëm-
men.
Ech wëll net ofschléissen, ouni dem Rapporter e 
Merci ze soe fir säi ganz detailléierten, gudde 
schrëft  lechen a mëndleche Rapport, deen eis d’Ge-
wëssheet ginn huet, dass dëst Gesetz dofir do ass, 
fir Liewen ze retten. An dofir wäerte mir och eis 
Zoustëmmung ginn.
Merci.

M. Fernand Etgen, Président.- Merci villmools, 
Madamm Mutsch. An da wier et um honorabelen 
Här Marc Hansen. Här Hansen, Dir hutt d’Wuert.

M. Marc Hansen (déi gréng).- Här President, Kol-
leeginnen a Kolleegen, ech wéilt dem Rapporter 
Guy Arendt Merci soe fir säi schrëftlechen a mënd-
leche Rapport, wou en am Detail op de Projet de loi 
7526 agaangen ass, dee jo eng Transposition di-
recte vun enger Dispositioun aus der Direktiv 
2018/1972 iwwert de Code des communications 
élec troniques européens ass.
Mam Stëmme vun dësem Text wäert et méiglech 
sinn, Leit iwwert d’GPS-Donnéeën ze geolokaliséie-
ren, déi den europäeschen Numéro d’urgence uni-
que 112 an eventuell aner Numéros d’urgence, déi 
vum ILR kënnen definéiert ginn, wielen; dat heescht, 
op e puer Meter genau ze wëssen, wou se sech be-
fannen.
Den 112 gëtt zu Lëtzebuerg vum CGDIS verwalt. 
Praktesch gesinn heescht dat, dass de CGDIS den 
Appel d’urgence unhëlt a parallell eng SMS mat de 
Koordinate vun der Persoun, déi den Appell mécht, 
zougeschéckt kritt. Dëst erlaabt dem CGDIS dann, 
am Fall wou et néideg ass, eng Ekipp mat enger 
preziser Lokalisatioun an den Asaz ze schécken.
De CGDIS däerf déi Donnéeën, déi hien am Kader 
vum Appel d’urgence kritt huet, 24 Stonne stockéie-
ren. Wärend där Zäit muss en d’Sécherheet vun den 
Donnéeë garantéieren an duerno muss e se zer-
stéieren.
Wat een awer muss wëssen, ass, dass dëst eng au-
tomatiséiert Fonctioun um Handy ass, déi och iw-
wermëttelt gëtt, wann d’Geolokalisatioun, wéi et 
och scho gesot ginn ass, um Handy ausgeschalt 
ass. De Staatsrot huet d’Fro opgeworf, ob dëst 
GDPR-konform ass, well no deem muss den Utilisa-
teur eigentlech de Choix hunn, dës Fonctioun op 
sengem Handy kënnen un- oder auszeschalten. An 
der Direktiv an och am Projet de loi gëtt awer eng 
Exceptioun zu dëser Reegel gemaach, well et ëm de 
Bien commun geet. Domat si mir Gréng prinzipiell 
averstanen, well et a Stresssituatiounen de Leit oft 
onméiglech ass, eng Fonctioun, déi se ausgeschalt 
hunn - ouni onbedéngt ze wëssen, dass se domad-
der och d’Situatioun vum Appel d’urgence mat aus-
geschalt hunn -, erëm ze aktivéieren, well se déi 
Fonc tioun net méi an hirem Handy erëmfannen.
Mir stellen eis awer d’Fro, ob et net och méiglech 
gewiescht wär, dass, wann een den 112 urifft, eng 
Fënster géif opgoen, wou ee gefrot gëtt, ob ee 
wëllt, dass seng Positioun iwwermëttelt gëtt oder 
net. D’Fro huet sech natierlech eventuell gestallt, 
ob d’Leit, déi dann ze vill am Stress sinn, dës Fonc-
tioun hätte richteg kënnen utiliséieren.
Dëst ass och scho beim obligatoreschen eCall-Sys-
tem bei den neien Autoen, dem automateschen Ap-
pel d’urgence mat Geolokalisatioun bei engem Op-
prall, esou gehandhaabt ginn. Och dee kann net 
vum Bierger ausgeschalt ginn. Da stellt sech d’Fro, 
ob dës Donnéeë just am Kader vun enger Urgence 
genotzt ginn oder ob och d’Méiglechkeet besteet, 
se anescht ze notzen, oder ob eventuell e Mëss-
brauch méiglech wär. Ech hunn och schonn op 
ane re Plazen drop higewisen, dass, wann d’Méig-
lech keet vu Mëssbrauch besteet, dës dann och oft 
genotzt gëtt. Et muss also wierklech garantéiert 
ginn, datt d’Donnéeë sécher stockéiert ginn, dass 
se no 24 Stonne geläscht ginn an och net méi kën-
nen zréckverfollegt ginn.
Här President, dëst ass e wichtege Projet, deen et 
dem CGDIS erlaabt, méi séier a méi effizient ze 
schaffen, am Sënn vum Bien commun. Och wa sech 
verschidde Froe stellen, begréissen déi gréng dëst. 
An ech ginn domadder och den Accord vun der 
grén ger Fraktioun.
Merci.

M. Fernand Etgen, Président.- Merci villmools 
dem Marc Hansen. An da wär et um honorabelen 
Här Fernand Kartheiser.

M. Fernand Kartheiser (ADR).- Jo, Här President, 
villmools merci. Och vun eiser Säit aus fir d’éischt e 
grousse Merci un den Här Arendt fir säi Rapport.
Et ass schonn esou, datt dat heiten eng Saach ass, 
wou mer mengen, obscho se och komplizéiert 
Froen opwerft, datt mer se solle maachen. Mee mir 
musse wëssen, datt et awer e bewosst Iwwergoen 
ass vun enger Decisioun, déi ee fräiwëlleg a be-
wosst geholl huet als Consommateur, nämlech 
d’Geolokalisatioun auszemaachen. An dat gëtt 
awer hei iwwergaangen.
An et ass och esou, datt mer hei am Abléck an en-
ger Rei vu Situatioune sinn, wou kann e gewësse-

8. 7709 - Projet de loi portant modification de la loi du 20 juin 
2020 portant 1° dérogation temporaire à certaines dispo-
sitions en matière de droit du travail en relation avec l’état de 
crise lié au Covid-19 ; 2° modification du Code du travail
- Rapport de la Commission du Travail, de l’Emploi et de la Sécurité 

sociale : M. Georges Engel
- Discussion générale : M. Marc Spautz - M. Pim Knaff - M. Carlo 

Back - M. Jeff Engelen - M. Marc Baum - M. Sven Clement

- Prise de position du Gouvernement : M. Dan Kersch, Ministre du 
Travail, de l’Emploi et de l’Économie sociale et solidaire

- Vote sur l’ensemble du projet de loi et dispense du second vote 
constitutionnel

9. 7726 - Projet de loi portant dérogation temporaire à l’article 
L. 121-6 du Code du travail
- Rapport de la Commission du Travail, de l’Emploi et de la Sécurité 

sociale : M. Georges Engel

- Discussion générale : M. Marc Spautz - M. Pim Knaff - M. Carlo 
Back - M. Jeff Engelen - M. Marc Baum - M. Sven Clement

- Prise de position du Gouvernement : M. Dan Kersch, Ministre du 
Travail, de l’Emploi et de l’Économie sociale et solidaire

- Vote sur l’ensemble du projet de loi et dispense du second vote 
constitutionnel

Au banc du Gouvernement se trouvent : M. Dan Kersch, Vice- 
Premier Ministre ; Mme Corinne Cahen, Mme Taina Bofferding et 
M. Lex Delles, Ministres.

nen Drock ausgeüübt ginn op d’Leit pour le bien 
commun. Ech erënnere just un déi Diskussioune 
ronderëm eng Tracingapp. An et muss ee sech 
froen, ob dann net och iergendwa géif gesot ginn: 
„Abee, fir de Bien commun, fir iergendwéi ze detek-
téieren, wou en Infizéierte kéint sinn, musse mer 
dat och maachen“. Et ass wéi bei ville vun deene 
Saachen u sech eng gutt Iddi. Mee wann een et an 
d’Perspektiv setzt an op d’Diskussioune kuckt, déi 
op anere Plaze sinn, da muss ee soen: „Oppassen, 
wat ee mécht!“ Mee wéi gesot, mir sinn heimat 
d’accord.
Hei ass och gesot ginn, den Institut luxem-
bourgeois de régulation kéint dann nach aner Num-
mere festleeën. Och hei hätte mer gär u sech eng 
Kontrollméiglechkeet als Parlament. Am Abléck 
schwätze mer vum 112. Wéi ass et mam 113? Wéi 
ass et mam Kanner-Jugendtelefon? Et gëtt där 
nach, wou ee kéint soen: „Majo, Leit, déi bei der Po-
lice uruffen oder op esou engem Berodungs- oder 
Hëllefsdéngscht fir Kanner oder Jugendlecher oder 
aner Persounen, déi si vläicht och an enger Noutsi-
tuatioun. Musse mer dann net och geolokaliséie-
ren?“ Och do ass eng Méiglechkeet, fir op e Wee ze 
goen, wou herno eng Méiglechkeet, déi eigentlech 
fir eng akut Noutsituatioun cibléiert sollt sinn, sech 
lues a lues kann ausweiten. Och dat ass eng Gefor, 
déi mer hei wëllen uschwätzen an am A behalen.
An déi drëtt Saach, déi mer wollten uschwätzen, 
ass deen Autossystem, den eCall. Och do musse 
mer reegelméisseg iwwerpréiwen, wéi d’Applika-
tioun ass an ob déi legal Basis nach adequat ass. 
Och do soll gëllen: An enger Noutsituatioun muss 
kënne séier an effikass gehollef ginn. Awer den Da-
teschutz, deen ass och wichteg. An et ass ëmmer, 
fir déi zwou Saachen am A ze behalen.
D’ADR, wéi gesot, ass mat dëser Moossnam d’ac-
cord. Mat enger Rei vu Froen, Reserven, wou mer 
eis als Legislateur an als Politiker sollen interpel-
léiert fillen, fir allkéiers ze kontrolléieren, ob wierk-
lech den Dateschutz vun de Bierger, hir Privatsphär 
garantéiert bleift.
Ech soen Iech Merci.

M. Fernand Etgen, Président.- Merci villmools, 
Här Kartheiser. Da ginn ech d’Wuert weider un den 
honorabelen Här David Wagner.

M. David Wagner (déi Lénk).- Jo, merci, Här 
President. Ech mengen, et ass selbstverständlech, 
an e puer Virriedner hunn dat och schonn ënner-
strach, datt ee bei esou Projeten trotzdeem natier-
lech ëmmer muss oppassen. Well hei geet et ëm 
Donnéeën a mir wëssen, wat fir eng technologesch 
Méiglechkeeten existéieren, fir eng Persoun ze geo-
lokaliséieren. D’ailleurs, déi Possibilitéiten hunn elo 
och scho gréisser Privatentreprisen. An déi ginn 
eendeiteg manner kontrolléiert, wéi dat elo de Fall 
ass bei deem heite Projet de loi. Wou mer awer der 
Meenung sinn, dass et richteg ass: Et muss een 
ëmmer oppassen.
Och wann et ëm de Bien commun geet, muss een 
awer ëmmer kritesch bleiwen, skeptesch bleiwe par 
rapport zu der Geolokaliséierung, par rapport zu 
den Donnéeën, déi ee weidergëtt oder op déi anerer 
Zougrëff hunn. An deem heite Fall ass et de CGDIS. 
An deem Fall geet et drëms, méi schnell, méi rapid 
kënnen eng Persoun ze retten an deementsprie-
chend vläicht nach bei anere Persounen ze interve-
néieren.
Et schéngt jo och esou ze sinn - a mir ginn dovun-
ner aus, datt dat jo och esou ass -, datt déi Don-
néeë maximal 24 Stonne laang kënne gehale ginn. 
Ech mengen, trotz aller Skepsis kann een awer och 
par rapport zu eise Service-publicken e gewëssent 
Vertrauen hunn.
An deem Fall ass et natierlech wichteg, datt een op-
passt, wat mat esou Saache geschitt. Mir mengen 
awer, datt an deem Fall deen heite Projet de loi 
kann eis Ënnerstëtzung kréien.
Ech soen Iech Merci.

M. Fernand Etgen, Président.- Merci villmools, 
Här Wagner. Leschten ageschriwwene Riedner ass 
den honorabelen Här Sven Clement.

M. Sven Clement (Piraten).- Merci, Här President. 
Léif Kolleeginnen a Kolleegen, d’Zäit ass kuerz fir e 
Projet, dee genausou kuerz ass. U sech sinn et jo 
just zwee Paragrafen, mee an deenen zwee Para-
grafe stécht et wierklech dran.
Dëst Gesetz ass nämlech e gutt Beispill fir d’Oppor-
tunitéiten an d’Risiken, déi mat der Digitaliséierung 
anhierginn. Een Appell geet duer an deen, deen un 
der richteger Source sëtzt, weess direkt, wou am 
Land oder op der Welt een ass. Dat kann am Fall 
vun enger Urgence Liewe retten, mee dat kann, 
wann d’Informatiounen an déi falsch Hänn geroden, 
natierlech och zu engem gliesene Bierger féieren. 
Dofir ass et esou wichteg, datt mer mat perséin-
lechen Date verantwortungsbewosst ëmginn an hi-
ren Traitement u ganz bestëmmt Konditioune knäp-
pen an hir Archivéierung limitéieren.
Dat ass an dësem Gesetz de Fall. D’Date ginn no 24 
Stonne geläscht a si ginn nëmmen erhuewen, wann 
en Appell beim 112 oder enger anerer Noutruffnum-

mer ageet; Noutruffnummeren iwwregens, déi vum 
ILR gereegelt sinn. Dat heescht, et ass och net ier-
gendeng Blackbox, déi Lëscht ass relativ einfach ze 
fannen. Et ass net de Kanner-Jugendtelefon. Et ass 
tatsächlech eng Noutruffnummer. Zu Lëtzebuerg 
wär dat nach den 113. Ënnert dëse Bedéngunge 
kann een deem Projet also zoustëmmen.
Ech wollt awer nach kuerz op zwou aner Saachen 
agoen an deem Projet. Dat eent ass dat mat „der 
Fënster opgoen“, wat de Marc Hansen hei an d’Spill 
bruecht huet. Ech hu mech do gefrot, wéi dat da 
soll goen, well et ass net den Handy, deen d’Kom-
munikatioun vun den Donnéeën oder vun der Lokali-
satioun mécht, mee et ass den Networkprovider. Et 
ass also de Reseau, deen dem Centre d’urgence 
seet, wou deen Handy ass. A firwat ass et de Re-
seau? Ma ganz einfach: Well dee souwisou sto-
ckéiert, wie wou ass, wann en urifft, well mer zu 
Lëtzebuerg nach ëmmer, trotz enger grénger Justiz-
ministesch, d’Vorratsdatenspeicherung hunn.
An esou lues fänken ech u rosen ze ginn, wa Grén-
ger sech hei an der Chamber opspillen, als wär et e 
Verstouss géint den Dateschutz, wa mer hei e Ge-
setz maachen, fir an Noutfallsituatioune kënnen 
eng Persoun, déi urifft, ze lokaliséieren, a gläichzäi-
teg domat averstane sinn, datt vu jiddwerengem 
vun eis heibannen, vun eis alle 60 stockéiert gëtt, 
mat wiem mer telefonéieren, wéini mer telefonéie-
ren, wéi laang, wiem mer SMSe schécken, an am 
léifsten och nach, wéi eng Schmotzsäite mer am In-
ternet kucken! Ganz éierlech: Entweeder mir scha-
fen déi Vorratsdatenspeicherung of, da kënne mer 
alleguerten erëm plausibel a kredibel iwwer méi Da-
teschutz schwätzen. Mee soulaang mer heibanne 
stinn an eis bei esou engem Projet iwwer Date-
schutz opreegen an awer anlasslos vun allen Han-
dyen hei a Lëtzebuerg Donnéeë späicheren, déi wäit 
iwwert dat heiten erausginn ... Soyons sérieux! Dat 
geet awer e bësse wäit!
An da muss ech, mengen ech, weider näischt méi 
dozou soen. D’Vorratsdatenspeicherung gouf vum 
Europäesche Geriichtshaff elo e puermol gekippt. A 
wat ass hei zu Lëtzebuerg geschitt? Guer näischt! 
Dat Land, wou den Europäesche Geriichtshaff steet, 
dat ignoréiert einfach emol e puer Urteeler. Ëmmer-
hin, eng kleng Ouverture ass rezent komm vun der 
Justizministesch. Endlech huet se agesinn, datt 
eng europäesch Léisung awer vläicht nach e bësse 
géif op sech waarde loossen an dofir géife mer 
dann elo esou lues awer sécher emol iwwer eng lët-
zebuergesch Léisung nodenken.
Ma et geet einfach duer mat deene Grondrechts-
verstéiss! Kommt, mir schafen dat Gesetz of! Eis 
Stëmmen hutt Der derfir!
Ech soen Iech Merci.

M. Marc Goergen (Piraten).- Ganz gutt.
(Brouhaha)

M. Fernand Etgen, Président.- Merci villmools, 
Här Clement. D’Regierung huet d’Wuert, d’Madamm 
Familljeministesch Corinne Cahen als Vertrieder 
vum Premier-, Kommunikatiouns- a Medieminister 
Xavier Bettel. Madamm Cahen, Dir hutt d’Wuert.
Den Här Hansen freet nach fir d’éischt d’Wuert fir 
Fait personnel.

M. Marc Hansen (déi gréng).- Villmools merci. 
Ech wollt just kuerz Stellung dozou huelen. Ech 
mengen, den Här Clement huet d’Äntwert jo scho 
selwer a senger rhetorescher Fro ginn. Dat ass, 
dass d’Ministesch vun der Justiz justement an 
d’Spill bruecht huet, datt se am Kader vun der Vor-
ratsdatenspeicherung elo géif drun denken, eppes 
ze maachen.
Da wëll ech just soen, dass et hei ëm en Outil geet, 
wou ech einfach déi technesch Fro gestallt hunn, 
ob et net méiglech gewiescht wär, eng Fënster op-
goen ze loossen, wat menger Meenung no tech-
nesch méiglech ass. An dee Moment hätt d’Per-
soun de Choix gehat, fir Jo oder Nee ze soen. Dat 
ass dat eent.
An dat anert ass: Déi Donnéeën, déi bei den Opera-
teure sinn, déi ginn net weidergeschéckt un aner 
Institutiounen. Also si mer hei, mengen ech, net 
grad an deem Cas de figure, deen den Här Clement 
genannt huet. Just dat zur Richtegstellung zu men-
gen Äusserungen.
Merci.

M. Fernand Etgen, Président.- Merci, Här Hansen. 
An ech ginn d’Wuert nach eng Kéier zréck un den 
Här Clement.

M. Sven Clement (Piraten).- Jo, merci. Dann nach 
eng Kéier: Technesch kann ech ganz einfach soen: 
Nee, dat geet net. Do hätt een déi Fro jo och kënnen 
an der Kommissioun stellen, da wär se och sécher 
scho vun den Experten do beäntwert ginn.
An dann, Här Hansen, ech hätt och gären eng Fëns-
ter, déi allkéiers opgeet, wann ech telefonéieren, déi 
mech drop hiweist, datt dës Regierung nach ëmmer 
dorop besteet, datt dës Kommunikatioun, déi ech 
grad wëll maachen, iergendwou stockéiert gëtt. Déi 
Fënster gëtt et och net. Firwat net? Ma well et tech-
nesch onméiglech ass. Esou einfach ass et.

M. Fernand Etgen, Président.- Merci, Här 
Clement. An elo ginn ech d’Wuert un d’Regierung. 
Madamm Cahen, wannechgelift.
Prise de position du Gouvernement

Mme Corinne Cahen, Ministre de la Famille et de 
l’Intégration, en remplacement de M. Xavier Bettel, 
Ministre des Communications et des Médias.- Vill-
mools merci. Ech si ganz geéiert, hei kënnen anze-
sprange fir dee Projet hei. Ech géif gäre fir d’éischt 
dem Rapporter, dem Guy Arendt, villmools Merci 
soe fir dee ganz minutiéisen an detailléierte Rap-
port, dee ganz kloer d’Potenzial vun dësem Gesetz 
ervirhieft. Et geet jo hei drëms, Mënscheliewen ze 
retten, fir kënnen ze kucken, wann ee schwéier 
blesséiert ass, deen den 112 nach kann uruffen, 
awer vläicht net méi ka schwätzen, fir dee genau 
kënnen ze lokaliséieren, fir méi séier kënnen ze hël-
lefen, fir séier kënnen op der Plaz ze sinn a fir dann 
och dee Moment kënne Mënscheliewen ze retten.
Bis elo kënnen d’Noutdéngschter just graff Geolo-
kalisatiounsdate vun Uruffer ofruffen, an zwar iw-
wert d’Zell vum Reseau, mee do ass de Radius vun 
dësen Zellen einfach immens grouss oder kann im-
mens grouss sinn, soudass een net direkt ka ku-
cken, wou dann deen, dee grad ugeruff huet, drun 
ass.
D’Geolokalisatiounsdaten op den Handyen - an ech 
mengen, bal jiddwereen haut huet en Handy -, déi si 
vill méi prezis wéi nëmmen eeben en Duerchmies-
ser vun den Antennenzellen a si kéinten eeben dann 
dee Moment de Rettungsdéngschter erlaben, eng 
Persoun, déi zum Beispill net méi schwätze kann, 
den 112 awer nach konnt wielen, méi séier ze fan-
nen.
Den Dateschutz ass haut e puermol ugeschwat 
ginn. Natierlech, dat ass e Recht. Dat ass immens 
wichteg. An dofir hu mer mam RGPD e ganz schüt-
zende Kader dofir. Heiansdo ass et awer och wich-
teg, dëst Recht ënner restriktive Konditiounen ze li-
mitéieren, notamment eeben, wann d’Protection 
physique vun enger Persoun um Spill steet, sou wéi 
dat hei de Fall ass.
Dëst ass also e Gesetz, een eenzegen Artikel, dee 
potentiellement Mënscheliewe rette kann. Et ass 
ganz flott, dass sech, mengen ech, wéi ech spieren, 
queesch duerch d’Parteien hei eng grouss Unanimi-
téit ofzeechent fir dëse Projet.
Vläicht awer nach eng Äntwert op eng Fro, déi ge-
stallt ginn ass elo wärend dem Debat, wat d’Funklä-
cher ugeet. D’Installatioun vun den Antennen hei zu 
Lëtzebuerg, déi gëtt vun den Operateure selwer ge-
maach. Mir hunn am Moment hei zu Lëtzebuerg 
95 % vum Territoire, deen ofgedeckt ass. Mir sinn 
domadder weltwäit eent vun deenen am beschten 
ofgedeckte Länner, déi et eebe gëtt. 99,9 % vun der 
Populatioun, vun der erwuessener Populatioun op 
jidde Fall, hunn och en Handy. Mee natierlech, wa 
95 % ofgedeckt sinn, da feelen nach 5 %. Dono 
muss sécherlech dann nach vun den Operateuren 
och gekuckt ginn. Mee ech sinn awer ganz frou kën-
nen ze soen, dass zum Beispill an den Tunnellen - wa 
mer scho vun Accidenter schwätzen, da schwätze 
mer och dacks vun Tunnellen -, do funktionéieren 
d’Handyen, do funktionéieren d’Reseauen. An ech 
mengen, dass dat och ganz wichteg ass.
An ech géif Iech dann elo scho villmools Merci soe 
fir d’Zoustëmmung fir dëse Projet. Merci.

Plusieurs voix.- Très bien!
M. Fernand Etgen, Président.- Merci villmools, 

Madamm Cahen. D’Diskussioun ass ofgeschloss. 
Mir kommen elo zur Ofstëmmung iwwert de Projet 
de loi 7526. Den Text steet am Document parlemen-
taire 75267.
Vote sur l’ensemble du projet de loi 7526 et dis-
pense du second vote constitutionnel
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
e Vote par procuration wëllen ofginn.
Appel nominal (votes par procuration)
Domadder ass dëse Projet de loi eestëmmeg mat 
60 Jo-Stëmmen ugeholl.
Ont voté oui : Mmes Diane Adehm (par M. Marc 
Lies), Nancy Arendt épouse Kemp, MM. Emile Eicher, 
Félix Eischen (par Mme Nancy Arendt épouse 
Kemp), Paul Galles, Léon Gloden, Jean-Marie 
Halsdorf, Mmes Martine Hansen, Françoise Hetto-
Gaasch, MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, Mme 
Viviane Reding, MM. Gilles Roth, Jean-Paul Schaaf, 
Marc Spautz, Serge Wilmes (par M. Gilles Roth), 
Claude Wiseler et Michel Wolter ;
MM. Guy Arendt, André Bauler, Gilles Baum, Mme 
Simone Beissel, MM. Frank Colabianchi, Fernand 
Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 

Claude Haagen, Mmes Cécile Hemmen et Lydia 
Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue ;
MM. Jeff Engelen, Fernand Kartheiser, Fred Keup et 
Roy Reding (par M. Fernand Kartheiser) ;
MM. Sven Clement et Marc Goergen ;
MM. Marc Baum et David Wagner.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

3. 7629 - Projet de loi portant approbation
1° du Traité de coproduction audiovisuelle entre le 
Gouvernement du Grand-Duché de Luxembourg et 
le Gouvernement du Canada, fait à Ottawa, le 19 
avril 2017 ;
2° du « Film co-production agreement between the 
Government of the Grand Duchy of Luxembourg 
and the Government of the People’s Republic of 
China », fait à Beijing, le 12 juin 2017
Den nächste Punkt vum Ordre du jour ass de Projet 
de loi 7629 iwwer audiovisuell Koproduktioune mat 
Kanada a China. D’Riedezäit ass nom Basismodell 
festgeluecht. An de Rapporter ass nach eng Kéier 
den honorabelen Här Guy Arendt. An ech ginn dem 
Rapporter d’Wuert. Här Arendt, wannechgelift.
Rapport de la Commission de la Digitalisation, des 
Médias et des Communications

M. Guy Arendt (DP), rapporteur.- Merci, Här 
President, Dir musst mech véiermol dëse Mëtteg 
erdulden. Ech hoffen, et gëtt net ze vill schlëmm.
(Hilarité)
Léif Kolleeginnen a Kolleegen, mat dësem Projet de 
loi approuvéiere mer eemol en Traité mat Kanada 
vum 19. Abrëll 2017 an och en Accord mat der Re-
publik vu China vum 12. Juni 2017 iwwer Koproduk-
tiounen am audiovisuellen a cinematografesche Be-
räich.
Dëse Beräich vum Audiovisuellen, egal ob videogra-
fesch oder och Filmproduktiounen, huet sech mat 
der Ënnerstëtzung vum Legislateur hei am Land, 
mee och am Ausland iwwert déi lescht Joren en 
Numm gemaach a sech en Image opgebaut. Aller-
déngs ass et net méiglech, esou Projete just aus 
eegener Täsch oder och nach duerch d’Aidë vum 
Staat ze finanzéieren. Contrairement dozou ginn 
d’Käschte bei Koproduktioune gedeelt.
Mat dem Unhuele vun dem Traité mat Kanada an 
dem Erstelle vun engem Accord mat China soll kën-
nen op auslännesch Partner zréckgegraff ginn, fir 
der Lëtzebuerger Industrie domat ënnert d’Äerm ze 
gräifen. Den Traité mat Kanada, dee mer hei ap-
prouvéieren, ersetzt en Text, dee schonn 1996 të-
schent deenen zwee Länner ënnerzeechent gouf. 
Hei geet et dorëm, Video-, Tëlee- an och Kinokopro-
duktioune weider ze ënnerstëtzen an d’Méiglech-
keete vun der Zesummenaarbecht an dësem Feld 
weider auszebauen.
Den Accord mat China favoriséiert den Developpe-
ment an d’Promotioun vun Tëlee- a Kinoproduktiou-
nen. D’Relatioune mat Kanada besti wéi gesot scho 
méi laang. Mam Accord mat China kënnen och dës 
Relatiounen opgebaut a weider ausgebaut ginn. 
Dës Koproduktiounen tëschent Lëtzebuerg an 
deene béide Länner wäerten dann och an Zukunft 
als lëtzebuergesch Koproduktioun, also mat der 
Lëtzebuerger Nationalitéit versi ginn. Dëst wäert 
dann och weiderhin erlaben, dass Lëtzebuerg als 
Koproduzent vu lokalen Octroie vu respektive Part-
nerlänner wäert kënne profitéieren.
Et bleift ze soen, dass mer zwee Avisen zu dësem 
Projet kritt hunn. Dëst war eemol vum Staatsrot, 
deen am Fong mat dësem Projet de loi averstane 
war. Eenzeg Remark hei war, dass déi Annex am 
Traité mat Kanada purement zu administrativen 
Zwecker déngt, deemno net als Deel vum Traité 
gëllt an och esou keng Approbatioun vum Legisla-
teur brauch. D’Kommissioun war zwar enger anerer 
Meenung, well och scho fréier Traitéen an änlech 
Traitéen och mat der Annex duerch d’Chamber 
gaange sinn.
Am Géigesaz dozou huet de Staatsrot awer och 
drop higewisen, dass d’Modifikatiounen an den Ar-
tikelen 14.2 a 15.2 vum Accord mat China aus dem 
Joer 2017 awer, wéi am Artikel 37 vun eiser Verfas-
sung virgesinn, d’Zoustëmmung vum Legislateur 
brauchen, dëst an de Konditioune vum Artikel 114 
vun eiser Verfassung. Och do ass ze soen, dass 
vireg änlech Konventioune mat enger normaler Ma-
joritéit hei an der Chamber ugeholl gi sinn.
En zweeten Avis war vun der Chambre de Com-
merce erakomm. Hei gouf nach eemol den Akzent 
op de finanziellen Deel vun de verschiddene Pro-
jeten geluecht. Och d’Chambre de Commerce huet 




